
Abstract
Bugungi kunda jahonda iqtisodiy rivojlanish infratuzilma bilan bogʻliqmasalalar, shuningdek, ish oʻrinlarini
yaratish, yangi ijtimoiy obʻektlarni barpo etish,mavjud infratuzilma obyektlarida samarali boshqaruv tizim-
larini takomillashtirishda davlat-xususiy sheriklik munosabatlari hududlarning drayveriga aylanib bormo-
qda. Maqolada asosan rivojlangan mamlakatlarda davlat-xususiy sheriklik funktsiyalari asosida amalga os-
hirilayotgan ishlar qanday tashkil etilayotganligi, mavjudmuammolarga qaramasdan sheriklik munosabat-
lariningmuvafaqqiyatli tashkillashtirishda davlat-xususiy sherikligining oʻziga xos oʻrni tadqiq etilib xulosa
va takliflaar keltirilgan.
Key words: infratuzilma, kapital tovarlari, investitsiya, barqaror infratuzilma, raqobatbardoshlik,
moliyalashtirish, xususiy sektor, ish oʻrinlari.

Kirish

Oʻzbekiston hukumati tomonidan davlat-xususiy
sheriklik toʻgʻrisidagi qonun va Xususiy sheriklarni
tanlash qoidalari, davlat-xususiy sheriklik
toʻgʻrisidagi qonunni qoʻllab-quvvatlash boʻyicha
qator huquqiy-meʻyoriy chora-tadbirlar qabul
qilindi. Jumladan, Oʻzbekiston Respublikasi
Prezidentining “Oʻzbekiston Respublikasida
2024 - 2030-yillarda davlat-xususiy sheriklikni
rivojlantirish chora-tadbirlari toʻgʻrisida”gi PQ-

308-son Qarori [1] ning tadbiq etilishi, yaʻni
2030-yilga kelib davlat-xususiy sheriklik (DXSH)
loyihalariga kamida 30 milliard dollarlik xususiy
investitsiyalarni jalb qilish taʻkidlangan.
Bugungi kunda mintaqaviy infratuzilma

loyihalarini amalga oshirishdan maksimal ijtimoiy-
iqtisodiy samaradorlikka erishish uchun turli
moliyalashtirish manbalaridan, xususan, byudjet
va byudjetdan tashqari mablagʻlarning muvozanatli
taqsimlanish jarayonlaridan foydalanish maqsadga
muvofiq boʻlmoqda.

Biroq, soʻnggi vaqtlarda iqtisodiy va ijtimoiy
rivojlanishning turli bosqichlarida boʻlgan
koʻplab davlatlar davlat-xususiy sheriklik (DXSh)
vositalaridan tobora koʻproq foydalanmoqdalar.
Davkat va biznes oʻrtasidagi hamkorlikning

ushbu faoliyati hududiy infratuzilmani
rivojlantirishni samarali boshqarish zarurati
tufayli alohida eʻtiborga loyiqdir. Oʻrganilayotgan
ushbu masala tadqiqot mavzusining dolzarbligini
ham belgilab turibdi.
Mavzuga oid adabiyotlar tahlili. Bugungi kunda

davlat infratuzilmasining mamlakat iqtisodiy
rivojlanishining asosiy omillaridan biri ekanligini
inkor etib boʻlmaydi.
”Infratuzilma”atamasining oʻzi 1880-yillarning

oxirlarida paydo boʻlgan va fransuz tilidan kelib
chiqqan boʻlib, bu yerda ”infraostida”deganmaʻnoni
anglatadi va ”strukturaasos ”tuzilma ”ramka”yoki
qismlarni yaxlit tuzilishga birlashtirish degan
maʻnoni anglatadi [2].
Amerikalik iqtisodchi P. Samuelson, infratuzilma

inshootlarining barcha ijtimoiy guruhlar
uchun ularga bir nechta kirish imkoniyatini
beruvchi ommaviy tabiati ularni ”jamoat isteʻmol
tovarlari”yoki boshqacha qilib aytganda ”jamoaviy
kapital tovarlari”deb atash imkonini berishi
toʻgʻrisida fikr bildirgan [3].
Ishlab chiqarish sektori uchun infratuzilma

(korxonalar uchun) mamlakat iqtisodiyoti va
aholisi uchun zarur boʻlgan mahsulotlarni uzluksiz
ishlab chiqarish va sotishni taʻminlaydigan kapital
mablagʻlarni yaratishni oʻz ichiga oladi [4].
Barqarorlikni aniqlashning anʻanaviy uch

tomonlama yondashuviga asoslanib, ”barqaror
infratuzilma”atamasi iqtisodiy, ijtimoiy va ekologik
jihatdan barqaror boʻlgan infratuzilma loyihalarini
anglatadi deb oʻz fikrini bildiradi iqtisodchi olim
M.D.Brauch [5].
Infratuzilmani rivojlantirish innovatsion –

investitsion loyihalarni muvaffaqiyatli amalga
oshirishning asosiy omili hisoblanadi. Bu
korxonalarning oʻsishi va rivojlanishi uchun zarur
shart – sharoitlarni taʻminlaydi, investitsiyalarni
jalb etish hamda milliy va xalqaro miqyosida
hududlarning raqobatbardoshligini oshirishga
yordam beradi [6]. Adabiyotlar tahlili davlat-
xususiy sheriklik munosabatlarida hududlarning
rivojlanishida infratuzilma loyihalarini yanada
koʻproq ishlab chiqarish maqsadga muvoqligini

koʻrsatadi va bu borada ilmiy izlanishlarni yanada
chuqurlashtirishni talab qiladi.
Tadqiqot metodologiyasi. Oʻrganish jarayonida

mavzu boʻyicha statistik maʻlumotlar va
nazariyalarni oʻrganishda mantiqiy fikrlash, ilmiy
kuzatish, tizimli yondashuv, statistik usullar
qoʻllanildi. Tahlil davomida xorijiy davlatlarning
statistik maʻlumotlaridan foydalanildi.
Tahlil va natijalar.Infratuzilma xalqaro

menejmentni rivojlantirish institutining
(International Institute for Management
Development World Competitiveness Ranking)
jahon raqobatbardoshlik reytingining asosiy
elementidir.
IMD Jahon raqobatbardoshlik indeksi har yili

bir qator mamlakatlarning raqobatbardoshligini
omillarga asoslangan yondashuv, yaʻni omillar
guruhlarini (mezonlarni) baholash orqali baholaydi.
Shuni taʻkidlash kerakki, infratuzilma alohida, katta
omillar guruhini ifodalaydi, bu uning reyting uchun
yuqori ahamiyatini aks ettiradi. Koʻrib chiqilgan
barcha omillar toʻrt guruhga boʻlingan [7]:
Iqtisodiy koʻrsatkichlar (82 omil);
Hukumat faoliyati samaradorligi (72 omil);
Biznes samaradorligi (74 omil);
Infratuzilma (106 omil).
Shunisi eʻtiborga loyiqki, ”Infratuzilma”guruhi

eng katta omillar guruhini tashkil etmoqda va eng
koʻp koʻrsatkichlarni oʻz ichiga oladi: mumkin
boʻlgan 334 ta omildan 106 tasi yoki barcha
mezonlarning uchdan bir qismidan koʻprogʻi (32%).
Bu aniq koʻrsatkich, oʻz navbatida, infratuzilma
raqobatbardoshligining muhimligini yana bir bor
taʻkidlaydi.
Bugungi kunda, infratuzilma nazariyasi boʻyicha

tadqiqotlar chuqurlashib borayotganligi sababli,
davlat infratuzilmasini davlat tomonidan tartibga
solish va xususiy sektorning resurs salohiyatidan
mamlakat infratuzilma kompleksi va uning alohida
mintaqalarini rivojlantirish uchun qay darajada
foydalanish oʻrtasidagi optimal muvozanatni topish
masalalari muhim ahamiyat kasb etmoqda.
Oʻtkazilgan tadqiqotlarning natijasiga

koʻra Rossiyada infratuzilmani rivojlantirish
koʻlami hali ham uzoq muddatli iqtisodiy
maqsadlar va jamiyat ehtiyojlariga mos
kelmasligini taʻkidlamoqda. Masalan, transport
infratuzilmasiga investitsiyalarning atigi 30 foizi
yangi obʻektlar qurishga yoʻnaltirilsa, qolgan 70

foizi mavjudlarini saqlab qolishga sarflanadi.
Shuningdek, mutaxassislarning fikrlariga koʻra,
infratuzilma va uy-joy qurilishining koʻpayishi
oʻrta muddatli istiqbolda uy xoʻjaliklarining isteʻmol
tendentsiyalariga ijobiy taʻsir koʻrsatishi mumkin
[8].
Osiyo Taraqqiyot Banki (OTB) hisob-kitoblariga

koʻra, iqtisodiy oʻsishni saqlab qolish, ijtimoiy
tengsizlikni bartaraf etish va iqlim oʻzgarishiga
samarali javob berish uchun, yani Infratuzilma
kapitaliga talab va uning taklifi oʻrtasidagi tafovut
faqat kengayib borayotganligi uchun, faqat Osiyo-
Tinch okeani mintaqasidagi mamlakatlar 2030-
yilga kelib infratuzilmaga yiliga taxminan 1,7
trillion dollar sarmoya kiritishlari kerak boʻlar ekan
[9].
“Price Waterhouse Coopers” (PwC) konsalting

firmasi tomonidan oʻtkazilgan global infratuzilmani
rivojlantirish tendentsiyalari tahlili shuni
koʻrsatmoqdaki, infratuzilma investitsiyalariga
global ehtiyoj yiliga 3,9 trillion dollarni tashkil etadi,
bunda assosan eng katta talab esa rivojlanayotgan
mamlakatlardan kelmoqda [10].
Bizning fikrimizcha, bunday investitsiya

loyihalariga xususiy sheriklarni jalb qilish muhim
iqtisodiy tarmoqlarni rivojlantirishga yordam
beradi, hududiy yoʻnaltirilganlik esa iqtisodiy
jihatdan kamroq rivojlangan mintaqalarga ham
bunday loyihalarni amalga oshirishda ishtirok etish,
ularning kapital aktivlari qiymatini oshirish va
inson kapitalini toʻplashga va yaxshilashga katta
imkoniyatni beradi.
Tadqiqot DXSh mexanizmlari yangi hududlarda

infratuzilmani rivojlantirishni muvaffaqiyatli
boshqarish uchun zarur boʻlgan qoʻshimcha
byudjetdan tashqarimablagʻlarni jalb qilishning eng
jozibador shakllaridan biri ekanligini tahlil qilish
orqali davom etamiz.
BMT [11] ning indikativ modeliga koʻra,

DXSh bozorining amalga oshirish darajasi va
yetukligiga qarab uchta asosiy mamlakatlar
guruhiga ajratiladi: Birinchi guruh rivojlangan
DXSh bozoriga ega mamlakatlardan iborat. Bu
mamlakatlar qatoriga Buyuk Britaniya, AQSh,
Kanada, Fransiya, Germaniya, Avstraliya, Yaponiya,
Koreya Respublikasi va boshqalar kiradi.
Ikkinchi guruh “oraliq”mamlakatlar va ularning

qatoriga Ispaniya, Portugaliya, Gretsiya, Isroil,
Janubiy Afrika, Markaziy va Sharqiy Yevropa

mamlakatlari va boshqalar kiradi.
Uchinchi guruh rivojlanayotgan DXSh

bozorlariga ega mamlakatlar, bu guruhdagi
yetakchilar qatoriga Afrika va Lotin Amerikasidagi
bir qator mamlakatlar va mintaqalar kiradi [12].
Buyuk Britaniyada DXShni rivojlantirish

tajribasi.Buyuk Britaniya mamlakat hududlarini
rivojlangan infratuzilma obyektlari bilan taʻminlash
uchun sheriklik tamoyillariga asoslangan hukumat
va biznes hamkorligining uzoq vaqtdan beri
mavjud va yaxshi yoʻlga qoʻyilgan amaliyotiga ega.
Hukumat 2023 va 2032-yillar oraligʻida 600 dan
ortiq mintaqaviy infratuzilma loyihalarini amalga
oshirish uchun davlatdan va byudjetdan tashqari
investitsiyalar orqali 700 milliard funt sterlingdan
ortiq mablagʻ ajratishni rejalashtirgan. 2025-yilga
kelib, yirik infratuzilma loyihalari uchun jami 164
milliard funt sterling miqdorida investitsiyalar
rejalashtirilgan.
Yevropa Ittifoqi mamlakatlarida DXSh

vositalarini ishlab chiqishning oʻziga xos
xususiyatlari. Hozirgi vaqtda mintaqaviy
infratuzilmadagi infratuzilmadagi tafovut va
moliyalashtirishdagi taqchillik Yevropa davlatlarini
ham chetlab oʻtmadi. 2040-yilga kelib Yevropa
infratuzilmasidagi potentsial investitsiya taqchilligi
2 trillion dollarga baholanmoqda, bu yillik
investitsiya taqchilligi YaIMning 0,35% ga tengligi
belgilanmoqda.
Hozirgi kunga kelib, koʻrib chiqilayotgan

mamlakatlar mintaqaviy DXSh loyihalarini amalga
oshirish uchun institutsional asos yaratdilar.
Bu hukumatlarga byudjet taqchilligi sharoitida
muqobil moliyalashtirish manbalarini jalb qilish
imkonini beradi va biznes sektoriga ilgari kirish
qiyin boʻlgan iqtisodiyot tarmoqlarida ishtirok
etish imkonini beradi, bu esa mahsulotlarni sotish
va mavjud quvvatlardan foydalanish uchun uzoq
muddatli imkoniyatlar yaratadi.
DXShni qoʻllanilishida Kanada tajribasi.
Kanadada, AQSh va Yevropada boʻlgani kabi,

DXSh modellarining doirasi juda xilma-xildir.
Ushbu hamkorlik mexanizmlari mavjud boʻlgan
davrda hukumat keng tarqalgan xalqaro amaliyot
boʻlgan boshqaruv va ijara shartnomalari,
kontsessiya shartnomalari va “yashil maydon”
loyihalaridan foydalangan. Biroq, Kanadada eng
koʻp qoʻllaniladigan model - bu Mavjudlikka
asoslangan model. Ushbu modelga koʻra, xususiy

sherik infratuzilma obyektini loyihalash, qurish,
moliyalashtirish va muntazam ravishda texnik
xizmat koʻrsatish uchun javobgarlikni oʻz
zimmasiga oladi. Faqat loyihaning belgilangan
operatsion xususiyatlari va ishlash koʻrsatkichlariga
erishilgandan keyingina xususiy sherik davlat
sherikidan toʻlovlarni oladi [14].
DXShni qoʻllanilishida Xitoy tajribasi.
Xitoyning DXSh modeli global miqyosda amal

qiladigan sheriklik mexanizmlaridan tubdan farq
qilmaydi.
Xitoyda davlat-xususiy sheriklik deganda,

infratuzilmani rivojlantirish va infratuzilma
obyektlaridan foydalanish jarayonida davlat
xizmatlarini koʻrsatish sohasida shartnoma
shaklida oʻrnatiladigan davlat va ijtimoiy kapital
oʻrtasidagi uzoq muddatli hamkorlik munosabatlari
tushuniladi [15].

Xulosa va takliflar.

Tadqiqotda aniqlangan xorijiy mamlakatlarning
mintaqaviy tajribasi, shuningdek, xalqaro
tendentsiyalarni koʻrib chiqish asosida Oʻzbekiston
Respublikasining hududlari rivojlanishi
uchun DXSh mexanizmlarini ishlab chiqishni
ragʻbatlantirish boʻyicha bir nechta takliflar ishlab
chiqildi. Bular quyidagilarni oʻz ichiga oladi:
- hududlarda infratuzilma kompleksining

dinamik va jadal rivojlanishini taʻminlashga
qaratilgan investitsiya muhiti va tartibga
solish mexanizmlarini takomillashtirish uchun
mintaqaviy hokimiyat vakillari va biznes oʻrtasida
toʻgʻridan-toʻgʻri hamkorlikni oʻrnatish boʻyicha
saʻy-harakatlarni davom ettirish.
- DXSh loyihalarini ishlab chiqish va

amalga oshirish uchun mablagʻ yetishmasligi
investitsiyalarni ragʻbatlantirishning mavjud
mexanizmlaridan foydalanishni kuchaytirish
orqali hal qilinishi taklif qilinmoqda. Xususan,
imtiyozli moliyalashtirish dasturlarini hisobga
olgan holda, allaqachon ishlab chiqilgan va qonuniy
tartibga solingan toʻlov mexanizmlari tizimi orqali
majburiy davlat mablagʻlari bilan loyihalarni tuzish
imkoniyatini koʻrib chiqish va Infratuzilmani
rivojlantirish jamgʻarmasini yaratish imkoniyatini
koʻrib chiqish.
- Mintaqada DXSh loyihalarini tuzish

uchun professional tajriba va resurslarning
yetishmasligini bartaraf etish uchun, ushbumarkaz

mutaxassislari loyihani rejalashtirish va amalga
oshirish bosqichlarida qoʻllab-quvvatlaydigan
”yagona darcha”sifatida ishlaydigan, yagona
ixtisoslashtirilgan DXSh markazini yaratish
masalasini koʻrib chiqishkerak. Yuqorida tadqiqotlar
natijasida hududiy infratuzilmani rivojlantirishni
boshqarishdaDXShning faoliyatini oshirishboʻyicha
xorij tajribalari boʻyicha keltirilgan takliflar bu
sohadagi yutuqlarni yanada oshirishga xizmat
qiladi degan fikrdamiz.

